
2.1. Բաժինը ղեկավարում է բաժնի պետ-գլխավոր հաշվապահը, ում նշանակում և 

պաշտոնից ազատում է Հիմնադրամի ռեկտորը՝ ՀՀ օրենսդրությամբ սահմանված կարգի 

համաձայն: 

2.2. Բաժնի պետ-գլխավոր հաշվապահն անմիջականորեն ենթակա և հաշվետու է 

Հիմնադրամի պրոռեկտոր-աշխատակազմի ղեկավարին, հաշվետու է Հիմնադրամի 

ռեկտորին և Ուսումնամեթոդական գործընթացի կառավարման կենտրոնի պրոռեկտոր- 

տնօրենին: 

2.3. Բաժնի պետ-գլխավոր հաշվապահի և աշխատակիցների իրավունքները, 

պարտականությունները և գործառույթները սահմանվում են Հիմնադրամի ռեկտորի հետ 

կնքվող աշխատանքային պայմանագրերով, վերջիններիս կից պաշտոնների 

նկարագրերով և այլ ներքին իրավական ակտերով: 

2.4. Բաժնի աշխատակիցներն անմիջականորեն ենթակա և հաշվետու են բաժնի պետ- 

գլխավոր հաշվապահին: 

2.5. Բաժնի պետ-գլխավոր հաշվապահի բացակայության դեպքում նրա գործառույթները 

ժամանակավորապես կարող է իրականացնել Հիմնադրամի ռեկտորի հրամանով 

նշանակված անձը: 

 

3. ԲԱԺՆԻ ԳՈՐԾԱՌՈՒՅԹՆԵՐԸ 

Բաժինը. 

3.1 ․ Վերահսկում և ապահովում է ֆինանսական միջոցների արդյունավետ 

օգտագործումը, վարում է ֆինանսական, հարկային և կառավարչական հաշվառումներ, 

3.2․ ապահովում է ֆինանսական, հարկային և վիճակագրական հաշվետվությունների 

ժամանակին կազմումը և ներկայացումը պատկան մարմիններին, 

3.3 ․ ապահովում է ֆինանսական և այլ հաշվետվությունների ժամանակին կազմումը և 

ներկայացումը ՀՀ կրթության, գիտության, մշակույթի և սպորտի նախարարությանը, 

3.4 ․ ապահովում է Հիմնադրամի գործունեության տարեկան հաշվետվության 

հրապարակումը օրենքով սահմանված ժամկետում, 

3.5 ․ ապահովում է Հիմնադրամի տարեկան ֆինանսական հաշվետվությունների 

համապատասխանությունը ֆինանսական հաշվետվությունների միջազգային 

ստանդարտներին, 

3.6 ․ ապահովում է Հիմնադրամի եկամուտների և ծախսերի նախահաշվի կազմումը 

սահմանված ժամկետում, 

3.7 ․ ապահովում է Հիմնադրամի եկամուտների և ծախսերի նախահաշվի 

կատարողական հաշվետվության կազմումը սահմանված ժամկետում, 

3.8 ․ ապահովում է հարկային հաշվետվությունների համապատասխանությունը ՀՀ 

գործող հարկային օրենսդրության պահանջներին, 

3.9 ․ ապահովում է սկզբնական հաշվապահական հաշվառման փաստաթղթերի 

համապատասխանությունը ՀՀ գործող օրենսդրության պահանջներին, 

3.10 ․ամփոփում է ակտիվների և պարտավորությունների տարեկան գույքագրման 

աշխատանքների արդյունքները, 

3.11 ․ իրականացնում է բանկային փոխանցումներ, 

3.12 ․ապահովում է դրամարկղային գործառնությունների համապատասխանությունը ՀՀ 

գործող օրենսդրության պահանջներին, 

3.13 ․պահանջի դեպքում ապահովում է ֆինանսական ռեսուրսների կառավարման և 

հաշվառման բաժնի կողմից համապատասխան կառավարչական հաշվետվությունների 

կազմումը և անհրաժեշտ տվյալների օպերատիվ տրամադրումը ռեկտորին, 

3.14 ․ իրականացնում է ՀՀ գործող օրենսդրությամբ և Հիմնադրամի ներքին իրավական 

ակտերով սահմանված այլ գործառույթներ: 

 
4. ԵԶՐԱՓԱԿԻՉ ԴՐՈՒՅԹՆԵՐ 

 

 

4.1 Սույն Կանոնադրությունը, վերջինիս մեջ առաջարկվող փոփոխություններն ու 

լրացումները հաստատում է Հիմնադրամի Գիտական խորհուրդը: 

4.2 Սույն Կանոնադրությունն ուժի մեջ է մտնում հաստատման օրվանից։ 


